ՀԻՄՆԱՎՈՐՈՒՄ

«Հա​յաս​տանի Հանրապետության կառա​վա​րու​թյան 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացում կա​տա​րելու մասին» ՀՀ կառավարության որոշման նախագծի
1. Անհրաժեշտությունը. ՀՀ ՊՆ ռազմական ոստիկանության հաստիքահաշվեցուցակով նախատեսված մարդատար ավտոմեքենաների թափուր հաստիքների համալրում:
  2. Ընթացիկ իրավիճակը և խնդիրները. ՀՀ ՊՆ ռազմական ոստիկանության զինվորական ավտոտեսչության ծառայությունն իրականացնում է ՀՀ ԶՈՒ սպառազինության և ռազմական տեխնիկայի, զինվորական շարասյունների, ինչպես նաև ներկայացուցչական բնույթի գործառույթներ` արտասահմանից ժամանած հյուրերի, բարձրաստիճան զինվորականների ուղեկցումներ: ՀՀ ՊՆ ռազմական ոստիկանության զինվորական ավտոտեսչության մարդատար ավտոմեքենաներով թերի համալրվածությունը, առկա մեքենաների հնամաշ լինելը, խոչընդոտ են հանդիսանում ծառայության լիարժեք և անթերի իրականացմանը:
3. Տվյալ բնագավառում իրականացվող քաղաքականությունը. ՀՀ զինված ուժերի բնականոն գործունեության ապահովում:
         4. Կարգավորման նպատակը և բնույթը. Որոշման նախագծով առաջարկվում է ՀՀ 2021 թվա​կանի պետական բյուջեի «1169. ՀՀ պաշտպանության ապահովում» ծրագրի «31001. ՀՀ պաշտպանության նախարարության շենքային պայմանների բարելավում» միջոցառման շրջանակներում այլ ուղղություններով աշխատանքային ծավալների նվազեցումների հաշվին վերաբաշխումների իրականացման միջոցով նախատեսել հատկացումներ թվով 10 մարդատար ավտոմեքենաների (մինչև 1.6 լ շարժիչի աշխատանքային ծավալով և 123 ձ/ուժ հզորությամբ) ձեռքբերման համար:

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2021 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
